Skólanefnd Grunnskólans í Hveragerði
Fundur skólanefndar Grunnskólans í Hveragerði haldinn í fundarsal bæjarins, Sunnumörk, 25. ágúst 2008 kl. 17:00.

Mættir voru undirritaðir: Ragnhildur Hjartardóttir, Guðrún Hafsteinsdóttir, Ellen Ýr Aðalsteinsdóttir, Anna Björg Níelsdóttir, Dagbjört Helga Guðmundsdóttir, Inga Lóa Hannesdóttir, Guðjón Sigurðsson og Helga G Guðjónsdóttir sem ritaði fundargerð.

Formaður bauð fólk velkomið til starfa á nýju skólaári. Engar athugasemdir komu fram við fundarboð.

Dagskrá:

Skýrsla skólastjóra

Skólastefna Hveragerðisbæjar

Önnur mál

Skýrsla skólastjóra
Kennarar komu til starfa 19. ágúst en aðrir starfsmenn þann 14. ágúst. Þar sem viðgerðarframkvæmdir voru við skólann gátu kennarar ekki hafið undirbúning skólastarfs fyrr en þann 19. ágúst. Í ljós komu meiri skemmdir á skólahúsnæðinu eftir skjálftann þann 29. maí en gert var ráð fyrir. Skólasetning var 22. ágúst og kennsla hófst samkvæmt stundaskrá þann 25. ágúst. Kennarar munu sitja námskeið um Mentor þann 29. ágúst og þann 2. september um verkefnið “Skólar á grænni grein.” Námskeiðin áttu að fara fram þann 14. ágúst og 18. ágúst en frestuðust vegna viðgerðanna. Bæði námskeiðin munu fara fram í Grunnskólanum.
Skólastjóri fór yfir helstu breytingar sem orðið hafa á starfsmannahópnum.

Skólastjóri fór yfir nýtingu skólahúsnæðis.

Þrír umsjónakennarar eru í leyfi þetta skólaár. Þar sem ekki náðist að ráða réttindakennara sem umsjónakennara á yngsta stig þrátt fyrir marg ítrekaðar tilraunir var ákveðið að sameina 2.bekk í eina bekkjardeild í stað tveggja áður. Fjöldi nemenda í bekknum er 28 og mun hafa einn umsjónarkennara, kennari kemur jafnframt inn í bekkinn í öllum íslensku og stærðfræðitímum og stuðningsfulltrúi í öllum kennslustundum. Erfitt er að fá góða og reynda kennara til að flytja sig um set og setjast að í Hveragerði þegar að ekki er um framtíðarráðningu að ræða. Þessi sameining bekkjanna er ekki hugsuð til frambúðar og verður bekknum skipt upp aftur um leið og færi gefst.
Skólastjóri gerði fundarmönnum grein fyrir starfsáætlun skólans 2008 – 2009 en þar koma fram helstu áherslur og þróunarverkefni sem unnið verður að á skólaárinu.

Unnið að undirbúningi umhverfisstefnu skólans og innan hennar verkefninu ,,Skóli á grænni grein” Grænfáninn.

Unnið í Olweus – eineltisáætlun.

Unnið með ART – atferlismótun.

Ákvörðun tekin varðandi breytingar á námsmati skólans - Mentor.

Unnið með fjölbreytta kennsluhætti.

Unnið við sjálfsmat skólans og endurskoðun/viðbótum við sjálfsmatsskýrslu.

Unnið áfram með nýja kennsluhætti í lestri á yngsta- og miðstigi.
Skólastjóri fór yfir vinnu starfshóps um stækkun Grunnskólans.
Kynningarfundur fyrir nýja nemendur í 2. – 10. bekk og forráðamenn þeirra var haldinn á sal skólans 21. ágúst. Þar bauð skólastjóri þau velkomin til okkar og kynnti helstu atriði varðandi starfsemi skólans, umsjónarkennara og aðra þá sem starfa með börnunum á skólaárinu. Að fundi loknum sýndu umsjónarkennarar skjólstæðingum sínum húsnæði skólans og þeirra heimastofu.
Skólastefna Hveragerðisbæjar
Formaður kom inná Skólastefnu Hveragerðisbæjar sem samþykkt var í vor og sagði frá því að hún væri í prentun og yrði borin í hús fljótlega.
Í tilefni af útgáfu skólastefnu Hveragerðisbæjar leggur skólanefnd til, að haldið verði þing um skólamál í fyrrihluta nóvember, þar sem meðal annars skólastefnan og fyrirhugaðar byggingarframkvæmdir við skólann verði til kynningar og umræðu.  
Önnur mál
Rætt um mötuneytismál skólans. Skólastjóri sagði frá endurbótum á mötuneytinu sem gerðar voru í sumar.
